
Randalist loul. 
Rändakel, min jemakel, 
piva minnan urn sin eE! 
Kis võib rändakielda unna, 
unub ka entš jema sõnna. 

Rändakielda rõkandist 
vanad llvad, randalist, 
rändakielsa lölad lölist 
rändakielsa Jumalt põlist. 

Rändakielda rõkandam 
sieperast un ärmastam, 
volma sellist, kui mäd izad — 
llvad neiku kivid vizad! 

R. Stalte. 

Kalamie loul. 
Kis kii minda piškist ältiz, 
kis voi minnan voidaji ? 
kis kii minnan lõlad lõliz, 
kis voi maggam pariniji? 

— PiSkist minda jema ältiz, 
jema voi min voidaji, 
lölidi ta minnan lõliz, 
vo! min maggam panniji. 

Sõraks kazzan, lainad minda 
mer pal lõjas äitahad, 
louga vieras tf ved pinda, 
nei ne minda voidabad. 

Bet siz tövaz piigaz minnan, 
periz loulaks lölab sie: 
„Kalamiez, «m aiga sinnan — 
puoja maggam sina ie." 

K. Stalte. 



Livad vana aiga. 
1. EdcPisõna. 

Ju eminC ku seissadda aigasta tägižped'an vol mäd piški 
livad tout vel pägiii jo sür un veggi äb ku paldin, un jeliz pids 
Väldamer randa Kurmös un Vidumös. Kurmöl mädkaks Ids 
kubs jelista ka mäd sugvelid kurad. LeCuast võlts kougan ida 
puol mo sizal Vitebsk pilsät tagan. Un puoi puol volis tegiž 
mäd sugud, estid, un vel ju kougan suomad un münt mäd 
sugud — ned'i vol un urn vel paldin ama puoipuoü Krie-
vamö täuž. 

Livad un le€Iast vaisa kunagad miera iz uo, siest livad — 
koks kii ka ju piški tout — vol dušag un veggi. Ne keita Idstld 
lefliži segamas un näntan sköda tiemas. LeClistan vol sür äda: 
li vadan paanda entšta ne iz töta, bet vasta panda näntan ka iz 
soitata. Säl tul€a 1190 aigastas saksad leüistan abbal un nei 
ne noplkstasta livadi un kuridi, kis perrä sulista le€listaks kubba, 
nei ku paldin set ikš piški piutäuž vel um livadi iffa iend Kuol-
ka un Lüž vaisa. Un ne Iž ka vel atta sQfim dala lehast segas, 
kis töbad periz livad jenga mõza lamata un pa-letlizaks immar 
tieda. Se ka väggi ašša võib iztülda, siest paldin piga amad 
nuord liva puošad un neitsad uigabad entš izaizad kielda rõ-
kanda. Bet irgam ströda, irgam nusta entš tout pälaienadi 
roušti, kis vel äb uota letfistaks Jara sulland un kis äb uigat 
entš vanaiza livad nimsta. Ka ned'i, kis seda uigabad, kotain 
atkiera entš izaizad kiel jüra. Paldin livad tout um selTiTž ku 
piški loja, kis um börgaz mer lainad vaisa un kienta lainad 
viskabad idst kuožast toiza kuoža. Un ja seüfizan äb uo düšag 
mermiez pala, kis tända druoša kädkaks un kiima verkaks izsör-
gab amšti öravaišti un vedalist kivšti, siz se loja um pagalam. 

Lima m'fig amad ku ikš druoša kiima verkaks mermiez un irgam 
amad ströda fdsa mielsa entš piškiz tout juvam peräst un äb 
laskam jarakadda mäd perist piutäuta! 

2. L lvad j e l a m i j e d m a 1 s a k s a d t u i m a s t . 

Vanad llvad voftakalamied un ka möströdijid. Snfim dala 
aiga mied jelist mer pal, kienta ne pidist pa entš toiz izamö-
kaks. Konna möströdijid voKa naist un sodavarignikad. Talla, 
ku mer voi vizza kiiman, keita mied jak€ pal, aga teita un pra-
vinfiista sodaaždl un koigidi. Ku aiga vol juva, lekšta llva mied 
modi toutidi segam un sõdda pidam, ama emintan vol näntan 
tiemast leflistaks. Ka entš naiži un läpši vol llvadan sörgamast, 
siest mud toutad, neiku zemgalad, kis vofta lefilistan sugud, 
ailista llvadan pala un löpistä villa un roušti. 

Llvad nuormie mielperast tie vol sodikšami. Ku sõdda iz 
uo, siz spelista sodaspelidi: nuord salekšta kubba, läskistä mer-
ka un viskistä škäpidi. Sor oppami vol õbbastaks. Näntkaks ne 
iekista il laigad grövad un ailista võita. Nuord neitsad tegiž 
pinast väiikidi un Iölista il dušagad vlndajid. Vanad mied istista 
kubsa, joita voita un meta, pörspriežista il' sodad un pidista nõu 
il Odad. 

Llvad neilžku mud vana aiga toutad vofta paganad. Nänt 
jumalad volfa päva, ku un münt. Pivad mõtsad vofta, kus ll
vad keita näntan oppartamas. Oppartad saita jelaid, nurmvlla 
un mingizkõrd ka rištingad, emifon sodavangnikad un sellist, 
kis vofta jumali sakaitinfand. Nedi siz toita jumaldan pivad 
iömad josa opparaks. Bet jedsa seda sai kizdad jumalad kädsta, 
voi se oppar um nänt miel peräst. Siz sai pandad kaks škäpa 
rista un il nänt vlšta priestard väldiž öriniž edand väida õbiz 
illa, kien sälgasvol se, kienta ^öšta opparta. Ku õbbi astiz 
juva jäigaks il škäpad, siz se vof pa-tundamaks, ku jumald seda 
oppart äb töta. Bet ku õbbi astiz kura, se um nõva Jäigaks il 
škäpad, siz oppar vol jumald miel peräst. 

Se mõtsakabai, kus pivad tömad vol'£a, vol piva kuož. S¥l 
iz tuod mitita püda radTa aga mingist märra tiedä. Kis seda tei, 
sai oppartad. Kinda seda kabalt iz tuod, sien vof iemast pa-

köramõkaks, kus priestard kaitsisi oppard peräst izvotštad jelaidl 
Pivad püd alla paliz ied pävad lebba tui, mis tuod'az kitta set 
piva mõtsa püdkaks. Priestardan vol il sie gõdamast, ku tui 
Jara äb kustaks. Ja se mingizkõrd notlkiz, siz se priestar, kis 
vor sili, se sai nõva. 

Nei mõitiz priestar vol piva rišting. fända iz tuod' mitikš 
püta. Sõda aigal tämä vor nõu un jumald tömaz tietabändaji. 
Jumald tömi sai opparjelai sidamast un maksast Jara tuntad, 
aga ka lindad räukamazast. Llvad voKa väggi uskiji tout, mide-
gast ne iz irgat bäs jumald tõmast. Soddal lätsa ne kizista ju
mald kädst nõu unvonna. Ja se iz izduod', siz volfa jumald il 
mingiz aža nänt päl_kõzzist. Siz sai ama ežmaks piva mõtsa 
lebba votštad, voi, säl äb uo mingi slikei jelai aga lind ieklldan, 
un perrä oppartista tegiž. Un ku siz jumald ka tuodad oppa-
raks iz uota mierigad, siz oppartista ju sodavangnikidi un kimmaz 
dala sõdad sodavirast. Sie entš vana usk jüs pidista ne vel 
Kögin perrä saksad sizzal tuimast. 

Famir, aga aim, vol iza valdab alla. Ta suocfaz entš läpši 
un pidiz ned'i, ta vol valdnika ü entš famir un võiž tieda lapst-
kaks,jnis ta töž, mitikš seda tamman iz või kielda. 

Iž llvad mo vor sajagdad kabaliž. Ama tuntabad nešti 
vofta Tureida, Vena, Jdumõ un MõtsapuoK. Jegas mökabalas 
vol eiitš pämiez aga vanim. Tureidas pa-merkaks seHiz vani
maks vol̂  Kaupo. Kaupo vor ama düsag nešti vanimšti, sie-
perast tända ienustista llvad pa entš pävanimaks aga kenigaks. 
Ta võtiz sür sodalemaz lehast vasta jedda, vlndiz nänt un toi 
rikka sodavira. Perrä ku saksad tufta Livadmöza, Kaupo vol 
sür vasta panniji, bet nei ku sakšti vor ju pägin un ne vof€a 
labakamad sodaažadaks, siz ikštaz vor Kaupan ala ändamast. 
Un perrä ku llvad ristuska vasta võtista, lekš Kaupo 
1209 a. saksadaks esti toutan ristuska virna. Bet näntkaks se 
aža nei ašša iz lä: estidi vor piga kaks kord eminf, neiku siz 
iztur sür vervalami saksad un estid vaisa. Ikštaz ka estid iz 
võita saksadan vasta nopidda un saita 1224 aigastas saksadast 
apvõttad. Kii perrä ne kerast pägin kord väldin sõda saksadast 
un saksa klousabast, bet se iz izduocF, siest saksa roudi keiž 
vol viza, un kus ta akiz, säl ta maniz vierda. 

3. Ežmi s a k s a d tu imi un ežmi LI v a d m õ b i s k o p 
Meinhard . * 

Se võiž_völda nei 1164—1170 a. vaila, ku tol ikškõrd ajiz 
Id LTbek pilsät koig Riga Vena süza. Sie loja koupmied astista 
aiga ün kõwasta tulin livadaks andalt tieda, bet se voi ežmaks 
lälam, siest livad pidista ned'i pa-merlöpitaj idaks un iz uskat 
nedl Bet perrä ku livad neista, ku nedl äb uo kärtamast, 
noklõksista ne saksadaks koupvaitamaz. Stõstabad, ku labakam 
andal tiemaz peräst saksad jetistä Id entš mie livad jüra säl 
livad kielda oppem un võtista Id 15 aigast vannit liva poiskaz 
Ina Saksamöla säl saksa kielda oppam, nei ku siz volks näntan 
kaks tulka, kis äbfiaks näntan andal josa, un ku se poiški voffi 
tämä tuntab Lefi Indrik. 

Saksad kierist sor luštaks tägiž entš möza un stõstasta 
säl il entš liedamaz. Toiz kevad sõtiz Bremen pilsät biskop 
koupmiedan Id vana munk Meinharda Ma, ku se sludinfaks 
livadan ristuska un ristaks nedl Meinhard vol' röski koupmied 
kädst livad kielda oppan un ni ta põliz Polotski firsta Vladimira, 
kien maksista Vena aigist möd maksidi, ku se atvelaks tamman 
llvadi ristusk jüra atkiera. Nei ku Vladimiran midegast säl vasta 
iz uo, siz vostiz Meinhard Ikškila just Id kabal möda livad kädst, 
uztei sina ežmaz pivakoda un Irgiz Ikškila immar ristuska 
sludinfe 

Ežmaks misionar tie leks diezgan ašša jeddapedan, siest 
pägin livad, nänt vaisa ka liva pämied neiku Ilo (Ülo), Vltso, 
Alo un Anno, läskistä entšta rista. Seda tieda vel pakerdin€iz 
se, ku talla 1186 aigastas tuita leišad Livadmöza lõpam un 
savõtista pägin llvadi vizza un kitistä nänt kildi Siz savõtiz 
Meinhard entš miedkaks un ristad llvadaks sodaažad kädda un 
lekšta mõtsa leišadan vasta. Säl saita leišad sataptad un Mein
hard atyõtiz nänt kädst vizza saddand livad un nänt vila tägiž. 
Seda nätsa uzuskista tända livad vel emini un läskistä entšta rista. 

Perrä seda kltiz Meinhard livadan, ku näntan urn vajag id 
nln uztieda, kus võra pugga ienaidnikad vasta. Ta kutsiz Got
land kõlast mlrnikidi uu bümestafi un laskiz näntan Ikškilla 
mlrtad nln un pivakoda tieda. Ašša perrä seda ku Ikškila nln 
un pivakoda saita uztiedad, tufta lehast sugverid zemgalad 

Ilvadi lõpam. Livad savõtist entš vila un pugist Ikškila nfria 
võra. Zemgalad, kien säu jõud vel iz uo tuntab, nagrast if 
livad nd nln. Ne savõtista pägin vižd'i keuži un tõsta nfn amad 
roudkaks Vena jõuga vedda, bet se iz izduod' näntan, siest 
säu un kalkad voIfa ju viššad ku zemgalad kiedad un mied. 
Ku ne_ neista, ku nänt jõud um pa-piški un ku livad näntan 
ralr pälda entš spitsid lšdadaks pägin sköda tiebad, pistist? ne 
kila palam un lekšta tägiž ents möza. 

Meinhard entš došag tie tagan sai Rõm pävstast ienustad 
pa-Livadmõ biskopaks. Tamman pa-ablazaks sai sötad Bremenst 
ikš munk Teodorik. Se vol ka ežmi, kis estid jõra lekš rištuska 
sludintem, bet säl ta sai piga nõva, siesta ku ikškõrd jönpävan 
päva vor apvõrtad kusta, siz mõtlista estid, ku saksa bufa tõb 
päva jarasieda un tõitista täm opparta. Ikštaz munkan lekš 
pa-vönaks siekõrd päzza tiera nõgaks estid justa. 

Livad põlamaz un tõitamaz pala rištuska pievõtta laskiz 
Meinhard ka Tureidaz nln uztieda un sõtiz sina munka Teodorika 
jumalsõnna sludinfiam. Säl Teodorik piga sadiz livad vanad 
jumaldan pa-opparaks. — 1189 aigast sõvva sür virn pörpludiii€iz 
livad nürmad un norikiz nänt vila, bet Teodorik nurm, mis 
sällž nänt kilgsa voi, iz so noriktad. Siz livad pidista tända 
pa-bufaks un tõsta täm opparta entš jumaldan, siest ne uskista, 
ku nänt jumalad volid sõtand näntan sellaz nälaima pa-stroipaks 
mikšperast ne voKa rištuska länad. Jedraal oppartamast tõsta 
livad teuta sõda, voi jumaldan un miel peräst se oppar. Ne 
panta Teodorika väida õbiz sälgä un višta il köd rista pandad 
škäpa. Teodorikan pa-vönaks astiz õbbi il škäpad jel, se um 
juva jäigaks. Bet säl ikš livad priestar kltiz, ku saksa võraz 
jumal istaji Teodorikan sälgä tagan un panniji õbizan juva jäigaks 
iHa astam. Livad võtista un pustista õbiz sälgä padaks. Siz 
višta toista kord õbiz ir škäpad, bet õbbi astiz tegiž juva jäi
gaks iHa un siest sai tuntad, kunänt jumald Teodorik nõva äb 
tõta. Seda nätsa uskista livad tända vel emin€ un pägin laskisi 
entšta rista. 

Vaitaigal ei Meinhard aža llvadaks, kienta ta vof Ikškilas 
ristan, pa-slikeizaks. Biskop vor kltan, ku ristad livad sõbad 
Bremen päbiskop valdišan ala võttad un ku näntan llb kimmaz 

dalib ents vilast maksamast pa-juvamaks pivakodan un tärn 
denijidan. Seda kuldas mõikast llvad Vena jõuga, kus ne volfa 
vedkaks ristad, un pezist säl rištusk Jara kltas: „ Vena, visa sie 
od usk tägiž Saksamöla, kust ta um tund, — meg iema ents 
vana usk jüra." Ents mielkibd'as lekšta llvad vel nei kougan, 
ku lõpista Meinhard piskiz vila Jara un peksista tända un mücfi 
sakšti. 

Ni võtiz Meinhard nõvvaks Saksamöla tägiž lada un 
säld abba votša. Bet llvad saita teuta täm nõu un kärtist siest 

/ entšan slikfamt tuima. Libdaz kielkaks põlist llvad Meinharda, 
laz ta iega nänt segga. Biskop paändiz un ei, bet sai ässa 
teuta llved ködkefizast izpidamazast un mõtliz salliz urga Got
land kõla pala. Bet se \i izduod' tamman, siest llvad uzvakftsta 
tända un iz laskat tända Jara lada. 

Siz sötiz Meinhard ents ablaz Teodorik il sie aža pävstan 
tieta virna un abba pölam. Se päziz set ko valaks li vast. Ta 
istiz õbizan sälgä, loulröntaz un piva veiž kädsa un kltiz, ku ta 
läb ruid'i vantlam, set nei ta vondzistaz päziz il ruobiž. 

Ku pävst il Llvadmõ pivakoda ažad voi kuida sond, izsludintiz 
tämä llvad vasta ristsoda un tõitiz amadan, kis paganad vasta 
soddal labad, ama iga tiedad patud pieanda. Bet vervalami ei 
siekõrd Jara. Meinhardan iz uo emin€ abba vajag. Ta ei rujaks 
un ku entš kuoldabstund neiz tuima, kutsiz ta amad llvad va
nimad kubba ents lo va j ora un kiziz, voi ne perrä täm nõva 
töbad bäs biskoppa ieda un rištusksta atsadda. Ne atkltista, ku 
ne töbad pidda rištuska un biskop jürieda. Äbkögin perrä seda 
izlaskiz Meinhard jenga 1195 aigastas. Täm ežmaks panta 
Ikškila pivvakodda, perrä biskop Albert vlž täm un matiz Riga 
dömpivvakodda möza. 

4. Toi l lvad b i s k o p Ber thold . 

Peräst Meinhard nõva sõtista Llvadmöza toiz biskop 
Bertholda. Se miez töž tõlda tulin sodavägkaks, set päbiskop 
pölamaz pal tui ta ežmaz kord bäs vägga. Ikškilas sakutsiz 
ta amad llva vanimad kubbaun ändiz näntan siedä, juoda un 
škmkidi. Ežmaks savõtist tända llved juvist. Bet ku llvad 

segas rõk izlekš, ku Berthold um tund Llvadmöza rikkaks söma 
un llvadi applkstam, siz pidista llvad nou, ku Berthold Kord 
pivaskodas vol, mis tämkaks laz tiega, — voi pista palani tärn ama 
pivakodaks, voi möza rabba, aga Vena jõuga Jara upanta. Bert
hold sai kolta llvad mõtkišt un Orgiz tägiž Saksamöla. Sii ta 
sai pävst kädst abba un tur 1199 aigastas rištsodavägkaks tägiž 
Llvadmöza. Llvad satulCa Vena jura kubba un läskistä Bert-
holdan kita, miks ta sodavägkaks um attund. Berthold atkltiz, 
ku ta sieperast um tund sodavägkaks, laz llvadan võiks pieplksta 
ristusk pievõtta un näntan, kis seda ata pievõttand, ka pa-
pidda. Se pan llvad kõza palam. Ne sädista entšta taplamaz 
vasta varmaks, un ku Berthold tul' entš vägkaks nlnsta, Irgiz täp-
lami. Llvad pidist vasta neiku lovvad, nei ku saksadan vor piga 
puggamast Berthold Iž ents tuliz õbiz salgas sai ievidad llvad 
segga._ Säl kaks miestä sapidista õbiz un kolmaz — llvad tun-
tab pämiez Imanta—pistiz Bertholta entš škäpaks salgast lebba. 
Nei sai nõva toi llvad biskop Berthold 27. VII. 1199 lived heroi 
Imanta käd lebba. (Ni periz aigal lefilast atta irgand Imanta pa entš* 
heroikaks pidda, neiku ne tõbad amd'i llvad vlndigdl ents ažaks 
tieda. Bet se um selda toiž, ku Imanta um llvli. Se um se Tž 
nim, mis paldln um tuntab il ama passoul Suomamö knas ved-
sadam Imatra lebba. Un llvad võibad läppand völda, ku nänt 
izaizad heroid Imanta, Kaupo un münt atta tuntabad il passoul 
neiku münt toutad ama sürad mied.) 

Ässa perrä seda ku Berthold vol mõza taptad, llvad neista, 
ku ne saksad vasta äb võita nopidda. Ne töšta tegiž miera. *-
Saksad volfia sieksset siz nõus, ja llvad laskabad entšta rista. 
Siz sai miera sie pal tiedad. Bet se voi set llvad puolda silma-
kera. Ku rist sodaväg atkieriz tägiž Saksamöla, pezista llvad 
ristusk toista kord Vena jougsa Jara un kitistä tegiž: »Sina meg 
nopezzam seda ristad veta un üska un sötam tärn saksadan ta
gan Saksamöla tägiž*. Perrä seda' pidista llvad piva, joita voita* 
un oppartast tegiž entš vanad jumaldan. Livadmöza ienad 
saksad iz tuod'at midegast tieda: näntan entšan vol il' erits jelamaz 
gödamast. Llvad töšti ka ned'i amtfi möza rabba, bet saksad 
saita seda jedmal marina un Orgist Jara Gotlanda un säld Saksa-
möza un toita pävstan od sõna ir llvad üd atsadamaz. 

5. Kolmaz l lvad b i s k o p A l b e r t un r i š t s o d a d 
_ Kolmazaks Llvadmõ biskoppaks sai Albert von Buxhöwden, 

-päpivakoda priestar Bremenast. Se miez pan amd'i li vadi, leC-
ližt, estidi un müd'i saksa sõnna külma un rištusk pievõtarn. 
Ta sai ässa arut, ku llvadaks urn vägkaks jelamast. Albert 
vol kõval un samuoštaji; mis ta kord jedda võtiz, sie ta ka lebba 
izvediz. Tamman pa sür ablazaks vol Rõm pävst Innocentius 
IIL Sejvor ama veggi nešti, kis jedmal tända vonnad pävstad 
truon pal un kis kutsista entšta pa-Kristus azumnikadaks mo pal. 

Albert 1199 aigastas lekš Gotland kõla pal, sai sii viž-
sadda miestä un tui tägiž Saksamõza. Säl vor izkültad llvad 
vasta rištsoda. 1200 aigastas püritiz siz Albert entš miedkaks 
23 koig pal piva Mori plaga alla Venajoug süza, Ids käds Kris-
1us bilda, toiz käds mõk. Ne astista entš koigid pälda mõza 
un irgista llvadi ala etam entš valmakstiedad plõn perrä. Livadmo, 
kus tui rištusk silla sada un saksa sõnna külma panda, sai Piva 
JVlöfan svetad, un vel paldin nutab seda möda pa- Möfamöks, 
neilž ku Palestin Jumal Puoga nimma kändab. 

Saksad vastavõtami lrvad puolda vol kõzzi un terabi. Pägin 
voi saksadan ents jouda iznäkfiamast un veriz mokaks jega puola 
radTamast, kunts ne llvad izandadaks saita. Ama düsag vasta 
paniiiji vor Kaupo Tureidast. Se miez entš piškiz Hva polkaks 
tei saksadan amši skõda kus set jüra sai. Bet saksa roudi 
keiž ei ama siekaks vlndajizaks un pan Kaupan ala andam un entš 
polkaks rištusk vasta võtam. Ku llvad neista, ku saksad atta ju 
veggist un jiänt jumal um ka ju sür äb ku llvad entš jumalad, 
siz pidist livad pa-labakamaks saksadaks miera tieda. Saksad 
pagerast 30 liva nuormiesta un sötista nänt Saksamõle sii pa-
priestardaks izoppam^ kien perrä volks entš tout vaisa jumal-
sõnna teutamast un livadi rištusk jüs pidamast. 

Albert ežmi tie vor entšan un ents väggan Id druosa kuož 
izvotsamast, kus paganad pälaailamaz jedsta võiks vöfa lada. 
Sieks Trgiz ta 1201 aigastas Venajoug süza piisata tieda un pan 
sien nimmaks Riga. Ta pan ka Riga läppanan dömpivakodan 
ežmaz nürkakiu. Biskop Iž vol juva teknik. Ta ents roudkaks 
aptei pilsätan kordaz vaE immar, neiku ienaidnikad äb võiksta 
siUa sõda. 

Ežmaks võres rištsoda zõldatad jega sigža tägiž Saksamöla 
länad, ku mõtlista sõda loppan uom. Bet strek aiga perrä näk-
tiz, ku se urn set atnovvami. Siest talla, ku sür saksa väg iz 
uo emin Llvadmõsa, klskast Hvad̂  entsta välditi, saklõkšista zem-
galadaks miera un Irgista od pal Albert vasta sodikša. Albert̂  
kien pägin sodamgdi iz uo, leke 1202 aigastas nd pal Saksamöla, 
savõtiz vägga un tur tägiž. Ni voi livadan ama briesmag aiga. 
Saksad tapista nedi, löpistä nänt villa un muotšista rousti kui 
set võišti. Nei livadan rauda iz ie pala,, ku entš brlvab kota, 
saksadan pieanda un ristusk tegiž vasta võtta. 

Ni emine iz lask Albert etitš medi Saksamöla tägiž, bet 
dibineiz neinuttad Mõkavel orda. Se ord vor briesmag un viš. 
Pägin joutemaks iend saksa rltald tuita Llvadmõza sodikšam set 
sieks, laz tasa joutam roud kädst võiks tegiž entšan viira sakiska 
un sodaslavva sõda. Ordavelid keita Idstid ka Estimöda löpa-
mas un estidan mõkadaks ristuska virnas, ku priestard seda 
sõnadaks iz võita notieda. Bet esti tout voi ju sQr un siz ka, 
ju veggi äb ku llvad tout, mikšperast saksadan vor näntkaks 
sodikšamast pägin. Perizaks_ ka estid jõud sai murtad, neiku 
estid vofta sellist Iz saksa vargad neme llvad. 

Sie vasta kerdastaz un bäs sürta vervalamast pieändist en
tsta letlist saksadan un pievõtist ristusk. Ne vodlista sie lebba 
saksad kädst abba sõda llvad vasta, kis letliži peksista un piks-
tasta un lõpista; ka leišad, krievad un estid teita le€listan pägin 
skõda. Sieperast siz leflast läskistä entsta rista, mõtlas sõda 
sellaz Iž vara, neiku se saksadan vol. 

Neiku llvad vei Idstid vofta diezgan sürpäd un vaitvaititi 
atsadist rištusksta un akist saksadan vasta, siz võtiz Albert nõuks 
Hvadi letlistaks sasegga, nei nedi emitan Idtoista atškiera un 
nänt idmelist rikka. Lefilast, kien etitš* mo vor pa-piški, priekaks 
tufta llvadmõza llvad vaiza jelam, un siesta siz irgiz se liva 
tout kaddami. Ama piskiz viga jos Jetiast idstid setku lekšta 
llvadi kaibam saksadan, un siz vol saksad vitsa tegiž il llvad ju 
briesmag äb ku jedmal. Letfast kõza un kielpeks alla jellas 
un saksa roudist käta mužarn tundas sulista llvad Idstid emiti-
tan leflistaks kubba. Se Ida sullami lekš diezgan ašša, neiku 
perrä 300—400 aigasta iz uo emin vanas llvad kodkuožas Vena 

süsa livadi. Un ka mus Vidumös livad sulista Ita sulamast. Set 
Zalis joug süsa Hvadi vel jeliz Vidumös mingiz küžkimda ai-
gasta tägižpedan, paldm ned'i ka säl emin€ äb uo. Ni set 
Kuolka nanas urn vel perri piutäuž llvadi, bet mgg perrist livad 
äb toma emine sulla letfast segga, — meg toma tasa guodaks 
pidda livad nimma, neiku izaizad jedmal med'i! 

A. Skadin. 

Kui merkure urn naista ädagtan. 
Mina voi ikštoistan aigast vannit polakaz entš iza jüs, Ire 

kilas, Grabal. Id õdag sigža obba ma lekš randa mudda vant-
lam. Ni majäb if Ire joug un ma kulab, ku ikš nai briesmag 
räkab Jeze pal, Id Ire randa pal, jougaigas. Ma mõtlab ku mingi 
zöldataz aga klskab mingist naista. Ni ma läb sina sie iel 
perrä un söb nei kougan ku mernaiga. Ma nlb, ku se naist-
puoli urn ikšiggin mernaigas un Iagtab keiži un iekab ilz un 
räkab Jeze pal. Ma kül seda ielda: se vof Kersta, mäd entš 
körandst. Mina läb tamman jüra un kizub: „Kersta, mis sinnan viga 
um?\ Tämä ievantlaz minda un kltiz min pal: «Andraks, voi 
Jez Kristas!*, un nei Irgaz aila — mitta Ita sõnna iz rõkand, 
lekš un kadiz jära sies pimdas. 

Mina ei vantram un mõtliz, ku ta urn mulkizaks iendj 
kevamielaks. mäd Kersta. Aga mina neiz: uzreiz tulab rherst 
selli sür mus ta aiga. Mer voi gloža vaga un se vana laint 
set skalinfoz mernaiga. Bet ma ni kieriz immar. Minnan vof 
nela-arlimi ang käds. Ma pidiz sie ang gröžamaz perrä, aga 
se sür musta leki taggiž merra: tšäp tšäp tšäp! Ma vodliz. 
Ikškõrd kulab ku tulab tegiž se musta Ieb sie mernaigiž. Ni 
ma võtab un akub tärn vasta. Neika ma grüžiz angkaks tamman 
— grüžiz vast̂  rõda vitsa. Ma astiz tamman jüra un vantraz. 
Se vof sür v i n a v Õ 1, küž roudist vitsa pal un pera ülla. Ma 
norufliz tärn ilz un lekš kodai. 

Kersta vof noailan kodai un voi loval pitkalaz, mös paga-
lam, nei noädagan ku neiku doktar tagan broutšamast, un kltan 

min izan, laz min iza lakka ni minda gloibam, ku ma iend sie 
kure kädda rända pal. Min iza kengiz jafgi un tõž tulda mlada 
vofišam. Ma lekš nagras tubba un kltiz, ku seda kurest mina • 
angkaks siskiz mo un uondžal tuob tärn kodai. 

A. S. 

Jema. 
Mis nei saggald jema sin mernaiga läb, 
mis nei saggald jema pids randa sii käb? 
Ta merra ld vantlab, — mis vodlab kii ta, 
mikšperast kii vierabad kindaid tärn ka? 

— Tärn puoga lekš merra, ta äigas äb uo, — 
sa jelsa erits poiga kii näda äd so! 
Ne münt tulea aiga, ne kitist tärn nea: 
.Sin puoga, kül jema, sin mer puoja ei". 

Kii jema jür jelsa tärn puoga äb tui. 
Ta vodlab, ku lainad un õvad un tol, 
ne aiga tärn tuoksta, siz kälmad pal söks 
ta vlda entš poiga, sin matta tärn toks. 

Siz ama knas käima entš puogan ta tieks, 
se kuož ama jirmaks tärn Ilma pal ieks. 
Ta kälmad pal istaks un mõtla ta toks, 
ku puoga urn tovviž, — kui sin ta ka söks. 

K. Stalte. 

Katši kas. 
Salandiz ämma, 

nei lesta ku kamma, 
vozza un semcfi, 

ama emin — irdžemdl 

Katšin vol knaš 
kerabi kas. 

Se kilgsa tärn magiz 
un Iridi akiz. 



Už legarastajiz zing. 
Kas teg külist tämõdan, — 
üž loul urn legarastajan. 
Se min selda miela ei, 
tämõdan ta louliz nei: 

»Kaladkul, kaladkul, 
kül-kol! 

Mis sa töd, mis sa töd? 
möda söd'? 

Mis sin voi, mis sin vol, 
loMol! 

Mo ura min, mo um min, 
äb uo sin! 

Ulza, ulza, ulza, pin!" 
K 

Kitab miez, 
Kii sellist rovvan ou sõb antad, 
kis sürcft tiedl vlndabad; 
ka sellist sõbad täddi pandad, 
kis pägin keri muoštabad. 

Vei emin sellist võima kita, 
kis lebba känd um võra mo 
un Jara unnan seda Ita — 
entš jemakielda vel äb uo. 

K. 

